
GOUVÈNÈ HOCHUL ANONSE FINISMAN YON PWOJÈ DEVLOPMAN LOJMAN 
ABÒDAB KI KOUTE 91 MILYON DOLA NAN BRONX 

 
Arthur Avenue Apartments dirab la gen ladan 177 lojman abòdab pou granmoun aje yo 

nan kominote ki efikas an enèji epi ki akse sou sante 
 

Jodi a Gouvènè Kathy Hochul te anonse achèvman Arthur Avenue Apartments, ki se 
yon nouvo devlopman lojman abòdab ki koute 91 milyon dola a ki gen 177 apatman nan 
katye Belmont nan Bronx. Devlopman an gen ladan 54 apatman ki rezève pou 
granmoun aje ki sanzabri ki bezwen sèvis sipò. Batiman ki fèt yon fason dirab la gen 
4,500 pye kare espas kominotè ki akse sou sante ki gen ladan yon sèr enteryè ak yon 
kwizin aprantisaj, yon jaden vegetal ki an fonksyon pou itilizasyon lokatè, ak de teras 
eksteryè ki gen peyizaj. 
 
"Tout Nouyòkè merite genyen aksè ak lojman ki an sekirite, ki abòdab - espesyalman 
granmoun aje yo ak sila yo k ap debwouye yo", Gouvènè Hochul te deklare. "Arthur 
Avenue Apartments lan pral pote lojman abòdab ki nesesè anpil nan Bronx, pou ede 
Nouyòkè ki pi vilnerab yo viv avèk diyite ak sekirite." 
 

Arthur Avenue Apartments lan gen ladan yon sèl batiman ki gen nèf etaj ak 177 kay pou 
fanmi ki gen 62 oswa plis ane. Gen disèt apatman ki disponib pou fanmi ki ap touche 30 
pousan nan Revni Mwayen Zòn (Area Median Income, AMI) lan ak 105 apatman ki 
disponib pou fanmi k ap touche 50 pousans oswa pi ba nan AMI. 54 apatman rezève 
pou ansyen granmoun aje yo ki san kay ki gen kondisyon sante kwonik, ki pral resevwa 
sèvis sipò sou plas ak sibvansyon pou lokasyon ki finanse atravè Inisyativ Lojman Sipò 
Empire State la epi ki administre pa Depatman Sante NYS la. 

 
Sèvis sipò yo gen ladan aktivite ki ankouraje sosyalizasyon, fòmasyon konpetans pou 
lavi, edikasyon ak gwoup enstriksyon ki baze sou kondisyònman fizik, edikasyon 
nitrisyonèl ak kuizin, ak terapi mizik. Founisè sèvis sipò a se Hebrew Home nan 
Riverdale, ki se ko-pwomotè pwojè a tou ansanm ak Foxy Management. 
 
Yo te fè konsepsyon batiman pou satisfè kondisyon pwogram Energy Star Ajans pou 
Pwoteksyon Anviwònman Ameriken (U.S. Environmental Protection Agency) an. 
Ekipman ki efikas an enèji yo gen ladan ekipman twalèt a fèb debi; ekleraj LED ki ka 
detekte mouvman nan zòn komen yo; Aparèy EnergyStar yo; pano solèy sou twati; 
sistèm efikas an irigasyon/re-itilizasyon dlo; chodyè ak aparèy pou chofe dlo ki trè 



efikas; ak finisyon a fèb tenè an tèm konpoze òganik volatil (volatile organic compound 
"VOC"). 
 
Rezidan ki nan Arthur Avenue Apartments yo gen aksè ak yon jaden vejetal ki an 
fonksyon kote yo ka grandi pwòp manje yo epi pataje ak kominote a, yon sèr enteryè ki 
lye ak yon kwizin aprantisaj, ak de teras ekstèn nan 8èm etaj la ki konekte ak de gwo 
chanm kominotè ki gen plizyè objejtif. Ekipman adisyonèl yo enkli sekirite 24 sou 24, 
lesiv sou plas, depo bisiklèt, ak yon espas biwo pou sèvis sipò. 
 
Sèvis katye ki tou pre yo enkli Bronx-Lebanon Hospital, St. Barnabas Hospital, plizyè 
klinik swen ijan, twa bibliyotèk ki gen pwogram pou granmoun aje, makèt ak magazen ki 
vann an detay, yon estasyon metwo, ak yon estasyon tren Metro-North. 
 
Finansman Eta pou Arthur Avenue Apartments enkli 19.2 milyon dola obligasyon ki gen 
egzanpsyon fiskal; Kredi Enpo Federal sou Lojman pou Moun ki gen Revni Fèb k ap 
jenere anviwon 36 milyon dola nan fon pwòp; ak yon 13.2 milyon dola adisyonèl nan 
sibvansyon ki soti nan Biwo Renouvèlman Kay ak Kominotè (Homes and Community 
Renewal, HCR) Eta New York. Depatman Prezèvasyon ak Devlopman Lojman nan Vil 
New York la te kontribiye ak 13.3 milyon dola atravè Pwogram Asistans Lojman Abòdab 
pou Granmoun Aje (Senior Affordable Rental Assistance Program) li a ak 122 koupon 
Seksyon 8 ki Baze sou Pwojè. New York City Council te bay pwojè a 500,000 dola a. 

 

RuthAnne Visnauskas, ki se Komisè HCR la, te deklare, "Devlopman sa a ki koute 
91 milyon dola ki trè efikas an enèji epi ki dirab bay yon kay ki an sante ak abòdab pou 
kay granmoun aje ki nan risk yo. Arthur Avenue Apartments pral bay sèvis sipò enpòtan 
pou rezidan yo pandan y ap kiltive tou yon lavi ki aktif ak yon anviwònman ki akse sou 
byennèt.  Anplis de sa, vaste ekipman efikasite enèji ak dirabilite bilding lan pral sipòte 
objektif eta a pou diminye emisyon kabòn, espesyalman nan katye ke yo pa sèvis ase 
yo tankou Bronx. Felisitasyon pou Foxy Management ak patnè nou yo nan gouvènman 
an pou akonplisman sa a ki pral amelyore lavi anpil Nouyòkè." 
 

Komisè Depatman Sante Eta, Doktè Howard Zucker, te deklare, "Lojman fyab, ki 
abòdab epi ki san danje esansyèl pou bon sante, e mwen konfyan ke Arthur Avenue 
Apartments ekipe pou founi rezidan yo sèvis ak sipò yo bezwen. Mwen fyè de efò 
kontinyèl nou yo pou nou fè eta nou an pwogrese e founi Nouyòkè yo sekirite ke yo 
bezwen an pou yon avni pi briyan e pi an sante." 

 
Komisè HPD a Louise Carroll te deklare, "Lojman pou granmoun aje se pa sèlman 
kesyon abòdabilite - li konsène asire ke granmoun aje nou yo ka pwospere. Arthur Ave 
Apartments bay plis pase 170 lokatè granmoun aje opòtinite sèlman pou yo fè sa nan 
bay sèvis ak espas pou ranfòse byennèt yo: yon jaden kominotè, kwizin aprantisaj, de 
teras sou twati ak plis ankò. Mwen vle remèsye Foxy Management, Hebrew Home nan 
Riverdale, patnè eta nou yo, ak ofisyèl eli yo pake yo fè pwojè sa a posib epi pran tan 
pou asire w ke tout aspè satisfè bezwen granmoun aje nou yo." 
 



Jeff Fox, Direktè Foxy Management, te deklare, "Pwojè Arthur Avenue an se fyète ak 
jwa nou - menm anvan COVID te antre nan leksik nou an, nou fèt pwojè sa a ak yon 
apwòch sante an premye, sa k ap asire yon anviwònman "vèt" ki pwòp pou rezidan 
granmoun aje yo ki pi vilnerab nan vil nou an yo, epi pwodwi fini an depase atant nou. 
Nou prevwa ke pake komodite a pral sèvi kòm fondasyon pou viv an sante ak pwogram 
nitrisyonèl ki pral pote transfòmasyon nan lavi rezidan nou yo. Mwen ta renmen bay yon 
remèsiman espesyal pou zanmi ak patnè nou yo nan Hebrew Home, ki enkòpore swen 
ki pote konpasyon nou tout ap chèche. Nou pa te kapab akonpli sa nou genyen isit la 
san ekip finansman enkwayab nou an, ki gen ladan HCR, NYC HPD, Manm Konsèy la 
Salamanca, Boston Financial ak JP Morgan Chase. Mèsi paske ou mete konfyans ou 
nan ekip nou an pou akonpli sa nap selebre jodi a." 
 
Deborah Messina, Vis Prezidant Operasyon Prensipal nan RiverSpring Living (ki 
se òganizasyon ki anjandre Hebrew Home nan Riverdale a), te deklare, "Rezidan 
Arthur Avenue Apartments jwenn kay isit la, epi yo pral bati koneksyon siyifikatif nan 
kominote sa a ki fèt yon fason reflechi a. Nou remèsi Foxy Management, Depatman 
Prezèvasyon ak Devlopman Lojman (Housing Preservation and Development, HPD) Vil 
New York la ak Inisyativ Lojman Sipò Empire State la pou patenarya kontinyèl nou an." 
  
Manm Kongrè a, Torres, te deklare, "Kòm Bronx la ap kontinye grandi, li enpòtan pou 
wè ogmantasyon envestisman dirèk nan lojman abòdab pou sipòte katye vibran yo 
tankou Belmont. Mwen fyè pou mwen selebre inogirasyon sou 177 inite ki pral bay 
estabilite ak opòtinite pou rezidan Bronx yo. Mwen pa ka tann pou wè envestisman 
kontinyèl nan lojman abòdab nan Bronx lan nan objektif pou leve fanmi k ap travay yo. 
  
Manm Konsil Rafael Salamanca, Jr. te deklare, "Pandan tout manda mwen nan 
Konsèy Vil la, pi gwo priyorite mwen se te pote lojman bon jan kalite ki reyèlman 
abòdab nan Sid Bronx. Avèk achèvman Arthur Avenue Apartments, se egzakteman sa 
n ap fè. 177 inite lojman pou granmoun aje yo, nouvo devlopman sa a pral bay lojman 
nan nivo ki pi pwofon nan pri abòdab pou sila yo ki gen 62 ane ak pi gran, pandan y ap 
bay tou lojman pèmanan diy pou 54 ansyen fanmi granmoun aje ki sanzabri gras ak yon 
30% mizapa. Lefètke nou bay 500,000 dola a nan finansman kapital nan direksyon pou 
fini pwojè sa a, mwen kontan pou selebre gran ouvèti jodi a. Mwen bat bravo pou Foxy 
Management ak Hebrew Home nan Riverdale pou patenarya yo, e mwen remèsye Biwo 
Renouvèlman Kay ak Kominotè NYS ak Prezèvasyon ak Devlopman Lojman NYC pou 
sipò finansye yo." 

  
Manm Asanble a, Chantel Jackson, te deklare, "Pri lojman nan Vil New York City vin 
tounen yon kriz ak yon pwen ripti. Bezwen pou mwen bay lojman ki san danje epi 
abòdab se yon gwo enkyetid pou mwen, paske li gen konsekans sou elektè mwen yo 
nan 79èm Distri Asanble a nan Sid Bronx. Mwen kontan wè achèvman Arthur 
Apartments lan nan Belmont, ki pral bay lojman pou 177 granmoun aje. Nou dwe 
kontinye travay ansanm pou asire moun ki pi frajil nou yo jwenn tout opòtinite pou 
mennen lavi yo avèk diyite; tout moun ta dwe jwenn yon kote ki an sekirite pou rele 
lakay yo." 

